
Avropa Parlamenti ədalətli seçim etməlidir

Azərbaycan dövləti sosialyönümlü 
siyasətini uğurla davam etdirir

Otuz ildən sonra yurda qayıdış

(bax səhifə 9)

(bax səhifə 8)

(bax səhifə 5)

Avstriya NATO-ya üzv olmaq niyyətində deyil  
Avstriyanın federal kansleri Karl Nehammer Vyanada mətbuat konfransı 

zamanı bəyan edib ki, Avstriya İsveç və Finlandiyadan nümunə götürüb  
NATO-ya üzv olmağı planlaşdırmır.

Kansler bildirib ki, Avstriya “hərbi neyt-
rallıqlarını yenidən nəzərdən keçirən” və 
“ NATO-ya üzv olmağa çalışan” İsveç və Fin-
landiyanın addımlarını təkrarlamaq niyyətində 
deyil.

Karl Nehammer əlavə edib ki, Avstriya 
Avropa İttifaqının beynəlxalq sahədə və Aİ-nin 
təhlükəsizliyi sahəsində birgə siyasətinə sa-
diqdir, həmçinin öz müdafiəsinə investisiyaları 
artırmağı planlaşdırır.

Slovakiyalı həmkarı Eduard Hegerin 
Avstriyaya işgüzar səfəri zamanı Ukrayna 
münaqişəsini geniş müzakirə etdiklərini diqqətə 
çatdıran Karl Nehammer qeyd edib ki, onun 
ölkəsi Ukrayna böhranı fonunda Şimalı Atlantika 
alyansına daxil olmağı nəzərdən keçirmir. 

Xatırladaq ki, Avstriya 1955-ci ildə özünün 
bitərəfliyini və heç bir hərbi bloka qoşulmaya-
cağını elan edib.

“Xalq qəzeti”

Dövlət Departamenti: 
ABŞ İranın nüvə proqramı məsələsində 

diplomatiyaya sadiq qalır 
ABŞ hesab edir ki, Tehranın mümkün nüvə silahı hazırlaması üçün vaxt 

çərçivəsinin qısalmasına baxmayaraq, diplomatiya İranın nüvə proqramı ilə 
bağlı məsələnin həlli üçün ən effektiv üsul olaraq qalır.

ABŞ Dövlət Departamentinin mətbuat 
xidmətinin rəhbəri Ned Prays jurnalistlər 
üçün brifinq zamanı deyib: “Prezident 
İranın heç vaxt nüvə silahı əldə etməyəcəyi 
prinsipinə sadiqdir. Biz inanırıq ki, diplo-
matiya bu vəzifəni yerinə yetirmək üçün 
ən effektiv yol olaraq qalır. Biz inanırıq ki, 
bu çərçivədə İranın nüvə proqramı üzrə 
Birgə Hərtərəfli Fəaliyyət Planının həyata 

keçirilməsi istiqamətində qarşılıqlı hərəkət 
ən sərfəli və həyatqabiliyyətli variant olaraq 
qalır. Nə qədər ki, bu bizim maraqlarımı-
za uyğundur, biz bu yolda addımlamağa 
davam edəcəyik”.

Xatırladaq ki, daha əvvəl İranın Xarici 
Münasibətlər üzrə Strateji Şurasının sədri 
Kamal Xərrazi Tehranın nüvə bombası ha-
zırlamaq üçün texniki imkanlarının olduğu-
nu bildirmişdir.

Ned Prays bildirib ki, biz İran tərəfindən 
Rusiaynın pilotsuz texnologiya ilə təmin 
olunması ilə bağlı narahatlığımızı artıq 
ifadə etmişik: “Biz vəziyyəti izləməyə 
davam edəcəyik. Bütün sanksiyalarımız 
qüvvədə qalır. Bu qəbildən olan istənilən 
əməliyyat bizim sanksiyalarla, eləcə də, eh-
timal ki, dünyanın digər ölkələri tərəfindən 
bir sıra sanksiyalarla nəticələnəcək”. 

“Xalq qəzeti”

Neft Fondunun altı ayda büdcə gəlirləri 
6 milyard 935,2 milyon manat olub

Cari ilin yanvar-iyun ayları ərzində 
Azərbaycan Respublikası Dövlət Neft 
 Fondunun (ARDNF) büdcə gəlirləri 6 
milyard 935,2 milyon manat təşkil edib. 

ARDNF-dən verilən məlumatda  bildirilir 
ki, cari ilin ilk 6 ayında büdcə xərcləri isə 4 
milyard 663,2 milyon manat olub.

“Xalq qəzeti”

“Avropanı Azərbaycandan və Azərbaycanı Avropadan 
təcrid etməyin mümkün olmadığını bilməlidirlər”

Prezident İlham Əliyev Avropa Parlamentinin Xarici Əlaqələr 
Komitəsi sədrinin başçılıq etdiyi nümayəndə heyətini qəbul edib  

Azərbaycan Respublikasının Prezidenti İlham Əliyev iyulun  
19-da Avropa Parlamentinin Xarici Əlaqələr Komitəsinin sədri  
Devid  MakAlisterin başçılıq etdiyi nümayəndə heyətini qəbul edib.

Görüşdə çıxış edən Prezident 
İlham Əliyev dedi:

– Sabahınız xeyir. Yadımdadır, 
sonuncu görüşümüz beş il əvvəl 
olmuşdur.

Avropa Parlamentinin Xarici 
Əlaqələr Komitəsinin sədri Devid 
MakAlister:

– Həmin il İslam Həmrəyliyi 

 Oyunları keçirilirdi.
Prezident İlham Əliyev: Bəli, 

2017-ci il idi. Çox vaxt keçib. Uzun 
müddət idi ki, Avropa Parlamentindən 
nümayəndə heyəti gəlmirdi. Yadım-
dadır, sonuncu nümayəndə heyəti 
2018-ci ildə gəlmişdi. Səmimi desək, 
mən Azərbaycana səfərinizi plan-
laşdırdığınızı eşidəndə, hətta bir az 

təəccübləndim. Ola bilsin, səbəb sizə 
məlumdur. Əməkdaşlığın inkişafı ilə 
bağlı geniş şəkildə müzakirə etdiyimiz 
görüş yadımdadır. Lakin, əfsuslar 
olsun ki, bu, baş tutmadı. Səbəb 
bizimlə yox, Avropa Parlamentinin 
bəzi üzvlərinin mövqeyi ilə bağlı 
idi. Biz həmin mövqeni tamamilə 
əsassız hesab edirik. Bizə qarşı 
ittihamlar, təhqirlər səsləndirildi və 
yalan məlumatlar yayıldı. Mən hətta 
Avropa Parlamentinin müxtəlif vaxt-
larda qəbul etdiyi anti-Azərbaycan 
qətnamələrin sayını da yaddan 

çıxarmışam. Ola bilsin, 10-dan artıq 
qətnamədən söhbət gedir. Xüsusən 
də Vətən müharibəsindən sonra bir 
qətnamə qəbul edilmişdir. Bu, ayrıca 
narahatlıq doğurur, çünki həmin 
qətnamədə Qarabağda erməni 
mədəni irsinin dağıdılmasına istinad 
edilir. Bu isə həqiqətə uyğun deyil. 
Həmin qətnamə bu ilin mart ayın-
da qəbul olunub. Yəni, müharibə 
bitəndən ilyarım sonrakı vaxta 
təsadüf edir. 

(ardı 2-ci səhifədə)

Azərbaycan–Avropa İttifaqı 
əməkdaşlığı uğurla inkişaf edir

Azərbaycanın bir sıra beynəlxalq 
təşkilatlarla, o cümlədən, Avropa İttifaqı ilə 
sıx əməkdaşlığında da bu məsələlər diqqətdə 
saxlanılır. Bununla bağlı bəzi məqamlara 
nəzər salaq. Əvvəlcə onu xatırladaq ki, 
Avropa İttifaqı ölkələri Azərbaycanın əsas 
xarici ticarət tərəfdaşlarıdır. Son 10 ildə 
Azərbaycanda əsas kapitala yönələn xari-
ci investisiyaların yarıdan çoxu, qeyri-neft 
sektoruna birbaşa xarici investisiyaların 
isə 40 faizə yaxın hissəsi bu təşkilatın üzv 
dövlətlərinin payına düşüb. 

Bütün bunlar Azərbaycan ilə Avro-
pa İttifaqı arasında əməkdaşlığın inki-
şafının ölkəmizin xarici siyasətinin əsas 
prioritetlərindən biri olduğunu göstərir. Məhz 
bunun nəticəsidir ki, respublikamızla bu 
qurum arasında əlaqələr enerji, investisiya, 
ticarət və s. sahələrdə yüksək səviyyədə inki-
şaf edir, bu beynəlxalq təşkilat Azərbaycanın 
yuxarıda vurğuladığımız kimi, əsas ticarət 
tərəfdaşlarından biri kimi tanınır. 

(ardı 3-cü səhifədə)

Makroiqtisadi sabitliyin qorunması, iqtisadiyyatın diversifikasiyasının da-
vam etdirilməsi, biznes və investisiya mühitinin daha da yaxşılaşdırılması, dün-
ya iqtisadi sisteminə inteqrasiyanın sürətləndirilməsi, xarici iqtisadi əlaqələrin 
və beynəlxalq təşkilatlarla əməkdaşlığın genişləndirilməsi, xarici dövlətlərlə 
ikitərəfli əlaqələrin inkişafı müstəqil Azərbaycanın daha da qüdrətlənməsində 
mühüm önəm daşıyır, ölkəmizin dünyada nüfuzunu daha da artırır. 

ABŞ “MRIC” Hava 
Hücumundan Müdafiə 
Sisteminin prototipini 
sınaqdan keçirib

İsrailin "Dəmir Günbəz" kompleksi əsasında ha-
zırlanmış ABŞ-ın "MRIC" hava hücumundan müdafiə 
sisteminin prototipi Nyu-Meksikodakı poliqonda 
uğurla sınaqdan keçirilib.

"The Times of Israel" qəzetinin yaydığı məlumatda bil-
dirilir ki, prototip "Dəmir Günbəz"in raket buraxılışı qurğusu, 
İsrailin "Tamir" raketləri, ABŞ Dəniz Piyadaları Korpusunun 
radarı və komanda mərkəzindən ibarətdir.

İlk sınaq zamanı "MRIC" müxtəlif istiqamətlərdən və 
müxtəlif trayektoriyalardan buraxılan və qanadlı raketləri 
imitasiya edən bir neçə hədəfi vurub.

İsrail Müdafiə Nazirliyinin nümayəndələri bildiriblər ki, 
prototip ABŞ dəniz piyadalarının mövcud aktivlərinə və eks-
pedisiya tələblərinə uyğunlaşdırılmışdır: “Sınaqlar göstərdi 
ki, “Dəmir Günbəz” istənilən müvafiq müdafiə arxitekturasına 
operativ surətdə inteqrə oluna bilər və qarşıya qoyulan tapşı-
rıqdan asılı olaraq müxtəlif hava hədəflərini müvəffəqiyyətlə 
təsbit edə bilər”. 

Nəşr qeyd edir ki, İsrail “Dəmir Günbəz”i amerikalılara 
satmağa hazırdır, lakin sızmadan və kodun sındırılmasından 
qaçmaq üçün  sistemin başlanğıc kodunu verməyə hazır 
deyil. 

“Rafael Advanced Defense Systems” və “Israel Aeros-
pace Industries” şirkətləri tərəfindən hazırlanmış “Dəmir 
Günbəz” hər cür hava şəraitində işləməyə qadir olan mobil 
Hava Hücumundan Müdafiə sistemidir.

“Xalq qəzeti”

Azərbaycan-Avropa İttifaqı əməkdaşlığı uğurla inkişaf edir

(əvvəli 1-ci səhifədə)
Prezident İlham Əliyev və 

Avropa Komissiyasının Prezidenti 
xanım Ursula Fon der Lyaye-
nin mətbuata bəyanatlarında 
da bu məsələ ətrafında geniş 
bəhs edilib. Dövlətimizin baş-
çısının bəyanatında Avropa 
İttifaqı ilə Azərbaycan arasında 
enerji sahəsində aparılan fəal 
əməkdaşlığın on beş ildən artıq 
tarixi olduğu bildirilib. İyulun 18-də 
tərəflər arasında təsdiqlənən me-
morandumdan əvvəl – 2006-cı ildə 
belə bir sənədin və 2011-ci ildə 
isə Cənub Qaz Dəhlizi ilə bağlı 
Birgə Bəyannamənin imzalandığı 
xatırladılıb. 

Azərbaycan tərəfindən 
başlanan və Avropa İttifaqı-
nın, o cümlədən ölkəmizin 
tərəfdaşlarının dəstəklədiyi enerji 
layihələrinin Avropanın enerji 
xəritəsini tamamilə dəyişdiyini 
vurğulayan ölkə rəhbəri qeyd edib 
ki, respublikamız bu təşəbbüsün 
gerçəkləşməsinə əvvəlcə neft ha-
silatı ilə, daha sonra isə təbii qazın 
ixracı ilə başlayıb. Xəzər dənizini 
Qara dəniz və Aralıq dənizi ilə 
birləşdirən neft kəməri çəkilib. 
Bu, 3500 kilometr uzunluğu olan 
Cənub Qaz Dəhlizi boru kəməri 
sistemlərinin inteqrasiya olunması 
və bununla Azərbaycan təbii qa-
zının Avropa qitəsinə çatdırılması 
reallaşıb. 

Artıq iki ildən az müddətdir 
ki, Cənub Qaz Dəhlizi tam gücü 
ilə işləyir. Bütün seqmentlər 
istismar olunur. Hər iki tərəf bu 
əməkdaşlığın müsbət faydasını 
artıq görür. Enerji təhlükəsizliyi 
məsələləri bu gün heç zaman 
olmadığı qədər önəm daşıyır. 
Azərbaycan ilə Avropa  İttifaqı 
arasında enerji sahəsində 
uzunmüddətli, proqnozlaşdırılan 
və çox etibarlı əməkdaşlıq təbii ki, 
böyük uğurdur.

Prezident İlham Əliyev 
bəyanatında daha sonra deyib: 
“Bu il biz Azərbaycan ilə Avropa 
İttifaqı arasında bir çox sahələri 
əhatə edən, o cümlədən, neft, qaz 
və bərpaolunan enerji mənbələrini, 
hidrogeni, enerji səmərəliliyini və 
digər məsələləri nəzərdə tutan 
enerji dialoquna başlamışıq. 
Azərbaycanda bərpaolunan ener-
jinin istehsalı sahəsində böyük 
potensial Avropa İttifaqı tərəfindən 
artıq yüksək dəyərləndirilir. Biz 
külək və günəş enerjisinə artıq 
sərmayə qoyuluşu prosesinə baş-
lamışıq. Potensialımızla bağlı artıq 
ilkin qiymətləndirməni aparmışıq. 
Deyə bilərəm ki, Qarabağın və 
Şərqi Zəngəzurun azad olunmuş 
ərazilərində Günəş və külək ener-

jisinin potensialı 9200 meqavatdır. 
Xəzər dənizində külək enerjisi-
nin potensialı isə 157 qeqavata 
bərabərdir”. 

Ölkə rəhbəri, həmçinin 
Azərbaycanın gələcəkdə istifadə 
ediləcək yeni qaz yataqlarının, 
zəngin bərpaolunan enerji poten-
sialının mövcudluğunu da diqqətə 
çatdırıb. 

Prezident İlham Əliyev 
bəyanatında iyulun 18-də imza-
lanan memorandumun gələcək 
üçün bir növ yol xəritəsi olduğu-
nu vurğulayaraq, Azərbaycanın 
əvvəlcə planlaşdırılan bütün 
məsələləri yüksək səviyyədə 
gerçəkləşdirdiyini, bundan sonra 
da böyük uğurlara imza atılacağı-
na əminliyini diqqətə çatdırıb. 

Dövlətimizin başçısının 
Azərbaycanın Xəzərdə ən 
iri ticarət donanması, müa-
sir  infrastruktur, gəmiqayırma 
imkanları, yeni dəniz limanı, 
bütün qonşularımızla ölkəmizi 
birləşdirən dəmir yolları olduğunu 
da xatırladılıb. Ölkə rəhbəri bu 
geniş infrastrukturun enerji qədər 
mühüm önəm daşıdığını qeyd 
edərək, belə bir şəraitin Avropa 
İttifaqı ilə Azərbaycan arasında 
ticari tərəfdaşlığa müsbət təsir 
göstərdiyini bildirib. 

Burada bir məqamı da xüsusi 
vurğulamaq istərdik. Belə ki, hər 
bir ölkədə iqtisadi inkişaf siya-
si amillərdən bilavasitə asılıdır. 
Azərbaycanda mövcud siyasi 
mühit iqtisadi inkişaf üçün müsbət 
təsirə malikdir. Başqa sözlə, güclü 
dövlət və güclü siyasi hakimiyyət 
milli iqtisadiyyatını formalaşdıran 
bir ölkə üçün prinsipial əhəmiyyət 
daşıyır. İctimai-siyasi sabitliyin 
qorunub saxlanılması ölkəmiz 
üçün bu gün də imkanların daha 
da genişləndirilməsini şərtləndirir. 
Azərbaycan etibarlı tərəfdaş ola-
raq mövqeyini getdikcə gücləndirir. 
Balanslaşdırılmış uğurlu xarici 
siyasət ikitərəfli və çoxtərəfli iqtisa-
di əlaqələri gücləndirməyə əlverişli 
zəmin yaradır.

Müasir dünyada dövlətlər 
arasında bir-birləri ilə artıq hərbi 
deyil, bir çox hallarda məhz iqti-
sadi üsul və vasitələrlə mübarizə 

aparmaq aydın nəzərə çarpır. 
Azərbaycanın iqtisadi cəhətdən 
geniş manevretmə imkanları ona 
gələcəkdə bəzi dövlətlərə öz 
şərtlərini diktə etmək üçün şərait 
yaradır. Prezident İlham Əliyevin 
müasir dünya düzəninin iqtisadi və 
siyasi “oyun qaydaları”na dərindən 
bələd olması ölkəmizin maraqla-
rının bütün səviyyələrdə etibarlı 
şəkildə qorunmasına təminat verir.

Yeri gəlmişkən, Azərbaycan 
1991-ci ildə dövlət müstəqilliyini 
bərpa etdikdən sonra Avropa İtti-
faqı ilə əlaqələri indiyədək iqtisadi 
və siyasi islahatlara dəstək, Şərq-
Qərb nəqliyyat-kommunikasiya 
dəhlizinin yaradılması, infrast-
rukturun inkişafı, habelə digər bu 
kimi müxtəlif çərçivələrdə inkişaf 
etdirib. Ölkəmizin regiondakı tran-
zit mövqeyi, Avropa və Asiyanın 
quru və hava nəqliyyatı yollarının 
kəsişməsində yerləşməsi, eləcə 
də Avrasiyanın nəqliyyat qovşa-
ğı rolunu oynaması onu Avropa 
İttifaqı üçün cəlbedici bir dövlətə 
çevirib. 

Xarici ekspertlər, dünyanın 
aparıcı siyasi təhlil mərkəzləri 
tərəfindən Azərbaycanda 
müşahidə edilən sabitli-
yi, dövlətimizin beynəlxalq 
əməkdaşlıq sahəsində 
fəaliyyətinin genişlənməsini, 

ölkənin siyasi rəhbərliyinin çevik 
və tarazlı diplomatiyaya malik 
olmasını hər zaman “imkanlar 
pəncərəsi” kimi dəyərləndirilib.

Rəsmi Bakı Avropa İttifaqı 
ilə münasibətlərə həmişə xüsusi 
diqqət yetirir. Dövlətimizin başçısı 
Avropa İttifaqı Şurasının Pre-
zidenti Şarl Mişellə müntəzəm 
dialoq aparır. Prezident İlham 
Əliyevin çıxışlarının birində qeyd 
etdiyi kimi, Avropa İttifaqı ölkəmiz 
üçün yaxın tərəfdaşdır. “Biz 
uzun illərdir müxtəlif sahələrdə 
işləyirik. Gündəlik çox genişdir və 
bizim güclü siyasi təmaslarımız 
əlbəttə ki, əməkdaşlığımızın 
şaxələndirilməsi üçün çox yax-
şı təməl yaradır. Avropa İttifaqı 
bizim əsas ticarət tərəfdaşımızdır. 
Ticarətimizin demək olar ki, 40 
faizi Avropa İttifaqı ilə aparılır. 

Beləliklə, Azərbaycan Avropa 
İttifaqının 9 üzv dövləti ilə strateji 
tərəfdaşlıq haqqında sənədlər im-
zalayıb və ya qəbul edib. Beləliklə, 
Avropa İttifaqına üzv dövlətlərin 
üçdəbiri Azərbaycanı strateji 
tərəfdaş hesab edir. Düşünürəm 
ki, bu, bizim hökumətimizin çox 
böyük nailiyyətidir. Bu, həmçinin 
əməkdaşlıq üçün əlavə imkanlar 
yaradır”.

Dövlətimizin başçısının 
vurğuladığı kimi, Azərbaycan 

tərəfindən başlanan və Avropa 
İttifaqının, o cümlədən, ölkəmizin 
tərəfdaşlarının dəstəklədiyi 
enerji layihələri sırasında xüsusilə 
Cənub Qaz Dəhlizi layihəsi mü-
hüm önəm daşıyır. Başqa sözlə, 
respublikamız neft və qaz ehti-
yatlarını tədarük etməklə, təkcə 
regionda deyil, həm də Avropa 
İttifaqının cənubunda enerji 
təhlükəsizliyinin təmin olunmasın-
da həlledici rol oynayır.

Uzun müddətdir ki, enerji 
təhlükəsizliyi ilə bağlı məsələlər 
dünyada ən aktual müzakirə 
mövzusudur. Hətta enerji 
təhlükəsizliyi milli təhlükəsizliyin 
əsas tərkib hissələrindən biri 
kimi nəzərdən keçirilir. Elə buna 
görədir ki, son onilliklərdə iqtisadi 
və siyasi məzmunlu beynəlxalq 
konfransların gündəliyinin baş-
lıca müzakirə predmetlərindən 
biri enerji təhlükəsizliyi ilə 
bağlı olur. Xüsusən Avropa 
dövlətləri tərəfindən öz enerji 
təhlükəsizliklərinin daha yüksək 
səviyyədə təmin olunmasına, bu 
məqsədlə alternativ mənbələrdən 
enerji dəhlizlərinin yaradılmasına 
ehtiyac duyulur. 

Düzdür, son dövrlərdə bu 
məqsədlə müxtəlif təşəbbüslər 
ortaya atılıb. Lakin onların hamısı 
siyasi və iqtisadi iradənin olma-

ması səbəbindən kağız üzərində 
qalıb. Artıq tam gücü ilə fəaliyyət 
göstərən Cənub Qaz Dəhlizi 
məhz Azərbaycanın təşəbbüsü, 
Azərbaycan Prezidentinin siyasi 
iradəsi və qətiyyəti nəticəsində re-
allığa çevrilən və Avropanın enerji 
xəritəsinə ciddi dəyişikliklər edən 
mühüm və böyük enerji infrastruk-
turu kimi tanınıb. 

Cənub Qaz Dəhlizinin 
həyata vəsiqə alması bir çox 
mərhələlərdən keçib. İllər əvvəl bu 
layihənin reallaşması bəzilərinə 
qeyri-mümkün görünüb. Lakin 
İlham Əliyevin müdrikliyi və siyasi 
iradəsi, layihə iştirakçıları ara-
sında düzgün koordinasiyanın 
təşkili, beynəlxalq maliyyə ins-
titutları ilə əməkdaşlıq, Avropa 
İttifaqının siyasi dəstəyinin təmin 
olunması bu layihənin hər bir 
mərhələsinin uğurla tamamlanma-
sını gerçəkləşdirib. 

Qeyd edək ki, hazırda 
Azərbaycan qazının Avropanın 
cənubuna nəql olunduğu Cənub 
Qaz Dəhlizinin Avropa hissəsi 
olan Trans-Adriatik Qaz Boru 
Kəmərinin (TAP) ötürücülük 
qabiliyyəti ildə 10 milyard kub-
metrdir. TAP vasitəsilə Avropaya 
gündəlik 28 milyon kubmetrdən 
çox qaz verilir.

Yeri gəlmişkən, Cənub Qaz 

Dəhlizinin mühüm önəm daşı-
ması xanım Prezident Ursula 
Fon der Lyayenin bəyanatında 
da öz ifadəsini tapıb: “Biz 
Azərbaycandan Avropa İttifaqı-
na təchiz edilən qazın həcmini 
ikiqat artıracağıq. Bu Memoran-
dum vasitəsilə biz Cənub Qaz 
Dəhlizinin genişləndirilməsi ilə 
bağlı üzərimizə öhdəlik götürü-
rük. Bu, artıq Avropa İttifaqı üçün 
çox vacib təchizat marşrutudur 
və onun vasitəsilə ildə 8 milyard 
kubmetr qaz nəql edilir. Biz bir 
neçə il ərzində onun ötürücülük 
imkanını 20 milyard kubmetrə 
çatdıracağıq. Gələn ildən biz 
12 milyard kubmetr göstəriciyə 
çatacağıq, beləliklə Rusiyadan 
qaz təchizatının həcmini azal-
dacağıq və Avropanın təchizat 
təhlükəsizliyinə ciddi töhfə 
verəcəyik”.

Onu da qeyd edək ki, xanım 
Prezident Ursula Fon der Lya-
yen bəyanatında Azərbaycanın 
bərpaolunan enerji sahəsində 
nəhəng potensial ilə diqqət 
çəkdiyini, xüsusilə də Xəzər 
dənizinin külək enerjisinə və “ya-
şıl” hidrogenə malik olduğunu bil-
dirib. İmzalanan Anlaşma Memo-
randumu vasitəsilə həmin sahədə 
əməkdaşlığın möhkəm təməlinin 
qoyulduğunu, Azərbaycanın 
yanacaq növlərinin təchizatçısı 
olmaqla yanaşı, tədricən Avropa 
İttifaqı üçün bərpaolunan enerji 
növlərini təchiz edən mühüm və 
etibarlı tərəfdaşa çevriləcəyini də 
vurğulayıb. 

Nəhayət, xanım Prezident Ur-
sula Fon der Lyayen bəyanatında 
onu da qeyd edib ki, qaz 
sahəsindəki əməkdaşlıq iqlimlə 
bağlı tərəflərin məsuliyyəti ilə uz-
laşmalıdır. Məsələn, buraya metan 
qazının tullantıları da daxildir. 
Memorandum bütün qaz təchizatı 
zənciri boyu metan qazının tul-
lantılarının azaldılması ilə bağlı 
öhdəlik nəzərdə tutur. Azərbaycan 
da qlobal metan öhdəliyinə qoşul-
mağa dəvət edilir. 

Vaqif BAYRAMOV, 
“Xalq qəzeti” 

Avropa İttifaqı Azərbaycan üçün əsas 
ticari tərəfdaşdır. Planlarımızın icrası 
əlbəttə ki, ticari dövriyyəni xalqlarımı-
zın rifahı naminə artıracaq. Əminəm ki, 
Avropa İttifaqı ilə Azərbaycan arasında 
münasibətlərin böyük gələcəyi var və 
planlaşdırdığımız bütün məsələlərin 
həllinə nail olacağıq.

İlham ƏLİYEV 
Azərbaycan Respublikasının Prezidenti 

Həqiqətən, siz bizim üçün mühüm 
enerji tərəfdaşısınız. Siz təkcə təchizat 
təhlükəsizliyi sahəsində deyil, həmçinin 
iqlim neytrallığı sahəsində də hər zaman 
etibarlı olmusunuz. İndicə imzaladığımız 
Anlaşma Memorandumu bizim enerji 
tərəfdaşlığımızı daha da gücləndirir.

Ursula Fon der LYAYEN  
Avropa Komissiyasının Prezidenti 

Ölkəmizə qarşı qərəzli  
olan beynəlxalq təşkilatlar  
layiqli cavablarını alırlar

Prezident, Ali Baş Komandan İlham 
Əliyevin rəhbərliyi ilə rəşadətli ordumuz 
öz gücü ilə Ermənistanın işğalına son 
qoyduqdan sonra da bəzi təşkilatlar siyasi 
riyakarlığından və ikiüzlü mövqeyindən 
hələ də əl çəkmirlər. Dövlətimizin başçı-
sı istər nüfuzlu beynəlxalq təşkilatların 
tədbirlərində, istərsə də xarici dövlətlərin 
başçıları ilə keçirdiyi görüşlərdə həmin 
təşkilatları siyasi riyakarlığına və ədalətsiz 
mövqeyinə görə kəskin tənqid edir. 
Dəfələrlə belə halların şahidi olmuşuq. 
Xatırladım ki, həm Avropa Parlamenti, 
həm də ATƏT-in keçmiş Minsk qrupunun 
həmsədrləri və gigər nümayəndələrlə 
görüşündə dövlət başçımız anti-
Azərbaycan qüvvələri cəsarətlə tənqid 
edir, onları yalan məlumatlar yaymaqda 
ittiham edir. 

Yaxşı yadımdadır. Möhtərəm 
 Prezidentimizi bir neçə il əvvəl Avropa İt-
tifaqı–Azərbaycan Parlament Əməkdaşlıq 
Komitəsinin nümayəndə heyətini qəbul 
edərkən də ölkəmiz haqqında yalan 
məlumatlar yaydıqlarına görə onları 
kəskin tənqid etmişdi. Dövlət başçımız 
o zaman demişdi ki, təəssüf ki, Avropa 
Parlamentinin bir il bundan əvvəl qəbul 
etdiyi qətnamə bizim münasibətlərimizdə 
ciddi geriləmə yaratdı: “Bu, çox böyük 

təəccüb doğurdu. Biz Azərbaycanda bunu 
çox düşməncəsinə, qeyri-düzgün, səhv 
informasiya və qərəzə əsaslanan addım 
və ölkəmizin reputasiyasına zərər vermək 
cəhdi kimi qəbul edirik. Buna aydınlıq 
gətirmədən irəliləmək və gələcək işlərimizi 
planlaşdırmaq çətin olacaq. Məndə bunun-
la bağlı sənəd var”. 

 Prezident İlham Əliyev dünən Avropa 
Parlamentinin Xarici Əlaqələr Komitəsinin 
sədri Devid MakAlisterin başçılıq etdi-
yi nümayəndə heyəti ilə görüşündə də 
avropalı diplomatlara ustad dərsi keçdi və 
onları ölkəmiz haqqında yalan, böhtan və 
qərəzlə dolu məlumatlar yaymaqda ittiham 
etdi. 

Xatırladım ki, Azərbaycan öz milli 
maraqları çərçivəsində Avropa İttifaqı 
ilə əməkdaşlığa böyük önəm verir. Öz 
növbəsində, Avropa İttifaqı da ölkəmizlə 
münasibətlərin inkişafında maraqlı tərəf 
kimi çıxış edir. Bu gün Azərbaycanla 
qarşılıqlı faydalı əməkdaşlığa əsaslanan 
tərəfdaşlıq münasibətlərinin davam 
və inkişaf etdirilməsi Aİ üçün xüsusi 
əhəmiyyət daşıyır. Çünki Cənubi Qafqaz 
regionunun güc mərkəzi kimi çıxış edən, 
mühüm geostrateji üstünlüklərə sahib olan 
Azərbaycanla əməkdaşlıq siyasi və iqtisa-
di perspektivlər nöqteyi-nəzərindən önəmli 

dividendlər vəd edir. Görünür, bu perspek-
tivli əməkdaşlıq Avropa Parlamentini qane 
etmir. Onlar bu dəfə də dövlət başçımız 
tərəfindən layiqli cavablarını aldılar. Dövlət 
başçımızın görüş zamanı “Mən hətta Avro-
pa Parlamentinin müxtəlif vaxtlarda qəbul 
etdiyi anti-Azərbaycan qətnamələrin sayını 
da yaddan çıxarmışam” deməsi avropalı 
parlamentarilərin siyasi riyakarlığına işarə 
idi.

Prezident İlham Əliyev dedi: “Ola 
bilsin, 10-dan artıq qətnamədən söhbət 
gedir. Xüsusən də Vətən müharibəsindən 
sonra bir qətnamə qəbul edilmişdir. Bu, 
ayrıca narahatlıq doğurur, çünki həmin 
qətnamədə Qarabağda erməni mədəni 
irsinin dağıdılmasına istinad edilir. Bu isə 
həqiqətə uyğun deyil. Həmin qətnamə 
bu ilin mart ayında qəbul olunub. Yəni, 
müharibə bitəndən ilyarım sonrakı vaxta 
təsadüf edir”.

Avropalı qonaqlara xatırladıldı 
ki, müharibə bitəndən sonra işğal-
dan azad edilmiş ərazilərə səfirliklərin 
nümayəndələri, siyasətçilər, Avropa-
nın bəzi ölkələrinin parlament sədrləri, 
jurnalistlər tərəfindən çoxsaylı səfərlər 
olub. Onların hamısı Azərbaycanın mədəni 
irsinin ermənilər tərəfindən tamamilə 
məhv edilməsinin şahidi olublar. Bütün 
bunlardan sonra Avropa Parlamenti siyasi 
riyakarlığından, ikili standartlardan və 
ədalətsiz mövqeyindən əl çəkməlidir.

Məlahət İBRAHİMQIZI, 
Milli Məclisin deputatı

Ölkəmizin həyata keçirilən bütün 
layihələrdə son dərəcə şəffaf şəkildə 
öhdəliklərini yerinə yetirməsi, etibarlı 
tərəfdaş imicini qoruması yeni əməkdaşlıq 
üçün geniş zəmin yaratmaqda davam edir. 
Qlobal müstəvidə Azərbaycanla siyasi, 
iqtisadi əlaqələr partnyorlar tərəfindən 
məmnunluq xarakteri alır. İyulun 18-də 
Avropa Komissiyasının Prezidenti xanım 
Ursula Fon der Lyayenin ölkəmizə səfəri 
və Prezident İlham Əliyevlə Azərbaycan 
Respublikası ilə Avropa Komissiyası 
tərəfindən təmsil olunan Avropa İttifa-
qı arasında enerji sahəsində strateji 
tərəfdaşlığa dair Anlaşma Memorandumu 
imzalanması qeyd olunanların sübutu kimi 
təsdiqini tapır.

Qarşılıqlı maraq doğuran məsələlərin 
müzakirə olunduğu görüşdə ölkə 
rəhbəri İlham Əliyev Avropa İttifaqı ilə 
Azərbaycan arasında enerji sahəsində fəal 
əməkdaşlığın on beş ildən artıq tarixi oldu-
ğunu diqqətə çatdırdı. Azərbaycanın bö-
yük layihələrinin Avropanın enerji xəritəsini 
tamamilə dəyişdiyini bildirən dövlətimizin 
başçısı enerji təhlükəsizliyi məsələlərinin 
hazırda heç vaxt olmadığı qədər mühüm 
önəm daşıdığını qeyd etdi. Azərbaycan 
Prezidenti imzalanan Memorandumu 
gələcək üçün mühüm yol xəritəsi hesab 
etməklə planlaşdırılan bütün məsələlərin 

bundan sonra da uğurla icra olunmasına 
əminliyini bildirdi. 

Dövlətimizin başçısı vurğuladı ki, 
Azərbaycan Avropa İttifaqı ilə Şərq 
Tərəfdaşlığı Proqramı çərçivəsində 
ikitərəfli qaydada münasibətlər qurur. 
Çünki Avropa İttifaqı Azərbaycan üçün 
əsas ticarət tərəfdaşdır. Prezident İlham 
Əliyevin vurğuladığı kimi, Avropa İttifaqı 
ilə Azərbaycan arasında münasibətlərin 
böyük gələcəyi var və planlaşdırılan bütün 
məsələlərin həllinə nail olunacağına heç 
bir şübhə yoxdur.

Avropa Komissiyasının Prezidenti 
xanım Ursula Fon der Lyayen yeni ikitərəfli 
saziş üzərində ölkəmizlə çalışıdığını qeyd 
edərək, məqsədlərinin iqtisadi sahədə 
mövcud olan güclü tərəfdaşlıq əlaqələrini 
genişləndirməkdən ibarət olduğunu 
söylədi.

Bakıda imzalanan saziş Avropa 
İttifaqı–Azərbaycan arasında iqtisadi 
münasibətlərin inkişafına böyük töhfə 
verməklə yanaşı, siyasi müstəvidə də 
geniş prespektivlərdən xəbər verir. 
Azərbaycan Prezidentinin anonsunu verdi-
yi yeni saziş məhz bu sahəni ehtiva edir.

Həm iqtisadi, həm siyasi baxım-
dan Avropanın bölgədə ən etibarlı 
tərəfdaşlarından olan Azərbaycan eyni 
statusda ABŞ-la da münasibət qurmaq-

la özünün beynəlxalq mövqelərini tam 
şəkildə möhkəmlədir. Bu gün ölkəmiz 
öz maraqlarını birmənalı şəkildə həyata 
keçirmək qüdrətində olmaqla bərabər, 
dost dövlətlərə də himayədarlıq etmək 
qüdrətindədir. Belə bir qüdrətin mənbəyi 
isə, heç şübhəsiz ki, düzgün və dəqiq xari-
ci kurs yürüdən Azərbaycan Prezidentinin 
nüfuzudur.

Dövlətimizin başçısı İlham Əliyev 
hazırda dünya liderləri arasında elə bir 
nüfuza və yüksək mövqeyə sahibdir ki, 
bu, Azərbaycan Respublikasının gücünə 
daha da güc qatır. Azərbaycan lideri dünya 
çapında öz inkişaf yolu ilə inamla irəliləyir. 
Bu baxımdan, Bakıda Avropa İttifaqı ilə 
imzalanan saziş də bunun bariz ifadəsi, 
yüksəlişə doğru atılan inamlı bir addım-
dır. Yeri gəlmişkən, imzalanan Anlaşma 
Memorandumu ilə Azərbaycandan Avropa 
İttifaqına ixrac edilən qazın həcmini ikiqat 
artırmaq üçün bir neçə il ərzində Cənub 
Qaz Dəhlizinin ötürücülük imkanının 20 
milyard kubmetrə çatdırılacağı ilə bağlı 
tərəflərin üzərlərinə öhdəliklər götürməsi 
də mövcud əməkdaşlığın yeni inkişaf 
səviyyəsinə yüksəlməsindən xəbər verir.

Rəşad MAHMUDOV, 
Milli Məclisin deputatı,  

YAP İdarə Heyətinin üzvü

Azərbaycanın dövlət müstəqilliyini bərpa etdikdən bir müddət 
sonra yüksəliş yoluna qədəm qoymasını və beynəlxalq əlaqələrini 
genişləndirməsini, təbii ki, anti-Azərbaycan qüvvələr həzm edilə bilməzdi. 
Ona görə də həmişə öz hesabatlarında Azərbaycana qarşı böhtan, iftira 
yağdırır, bununla da ölkəmiz haqqında beynəlxalq aləmdə mənfi rəy forma-
laşdırmağa çalışırdılar. Xüsusilə, Ermənistan–Azərbaycan, Dağlıq Qarabağ 
münaqişəsinin nizamlanmasında açıq-aşkar işğalçı ölkənin tərəfini saxlayır, 
beynəlxalq hüququn norma və prinsiplərinə hörmətsizlik edirdilər. 

Azərbaycan nəhəng layihələrlə 
Avropanın enerji xəritəsini dəyişir

Azərbaycanın son dərəcə uzaqgörənliklə və peşəkarcasına qurulan beynəlxalq siyasəti 
qlobal müstəvidə milli maraqlar çərçivəsində ustalıqla həyata keçirilir. Əsası ümummilli lider 
Heydər Əliyev tərəfindən qoyulan xarici siyasət xəttimiz Prezident İlham Əliyevin rəhbərliyi 
ilə hücum strategiyası üzərində qurularaq heç zaman bugünkü kimi arzulanan və effektli 
səviyyədə olmayıb. Azərbaycanın ABŞ, Böyük Britaniya, Rusiya, Fransa, Çin kimi ölkələrlə 
sıx əməkdaşlıq münasibətləri, Qoşulmama Hərəkatı kimi mötəbər təşkilatın rəhbərliyində 
təmsil olunması, şübhəsiz ki, Prezident İlham Əliyevin ölkə qarşısında xidmətlərinin bir 
hissəsidir. Bundan başqa, dövlət başçısının qeyd etdiyi kimi, işğalçı Ermənistanın regionda 
bütün layihələrdən kənarda qalması, dalana dirənməsi birmənalı şəkildə Azərbaycanın artan 
beynəlxalq nüfuzunun və regional liderliyinin göstəricisidir.




